
Apstrakt: Svjetska ekonomska scena suocena je sa posljedicama zdravstveno-
ekonomske krize nastale usljed aktuelne pandemije virusa Covid-19. Pojava progresivnog
virusa ukazala je na klju¢ne nedostatke u spremnosti da se suo¢imo sa mogu¢om
pandemijom te su zakazale mreze socioekonomske sigurnosti i globalne saradnje.
Veliki broj ljudskih zrtava i ogromni ekonomski gubici jasno ukazuju na sve veéi znacaj
upravljanja rizicima, narocito katastrofalnim, medu koje spada i rizik pandemije. Sektor
osiguranja stavljen je na tezak test, kao moguci instrument zastite od ostvarivanja buducih
rizika iako je pored mnogih privrednih segmenata izuzetno pogoden donesenim mjerama i
posljedicama aktuelne pandemije. Predmet rada je analiza uticaja pandemije Covid-19 na
globalnu ekonomiju, trend rasta postojecih i pojava novih rizika kao posljedice pandemije
i njihov uticaj na sektor osiguranja, ukljucujuci osvrt na negativne i pozitivne pojave
na trzistu te izazove i mogucnosti. Cilj rada je da se ukaze na ulogu osiguranja kao
potencijalnog finansijskog instrumenta socioekonomske zastite u postpandemijskom
periodu. Nakon prvog talasa kratkorocne recesije koja je usljedila kao odgovor na
epidemioloske mjere, svjetska ekonomija suocava se sa popratnim rizicima ¢ije djelovanje
¢e trajati i u narednom periodu. Pojava velike nezaposlenosti, finansijskih gubitaka,
socijalnih i zdravstvenih posljedica zahtijeva novi, inovativni pristup u kome djelatnost
osiguranja moze da ima vaznu ulogu, zastitni¢ku ulogu, kroz vise aspekata.

1.UVOD

Pandemija novim korona virusom (COVID-19), koja je jos uvijek
aktuelna, dosegla je globalne razmjere i pretenduje da postane i
najrazornija ekonomska kriza u posljednjih 100 godina. Posljedice
pandemije daleko su razornije i Stetnije nego Sto se to ¢ini u prvi mah
jer po ugledu na samu pojavu, dolaze u ciklusima. Ne zanemarujuci
porazavajucu Cinjenicu da je jedna od najvecih globalnih zdravstvenih
kriza u toku koje je prema dosadasnjim podacima preko 3 miliona ljudskih
zrtava 1 oko 161 milion slucajeva zaraze (Worldometer), katastrofalne
posljedice djeluju i to u obliku razornih ekonomskih reperkusija. Razlog
tome je nastojanje vlada velikog broja drzava da kontroliSu Sirenje
virusa, te olaksaju funkcionisanje optere¢enog drzavnog zdravstvog
sistema uvodenjem restriktivnih mjera poput fizicke distance, zabrane
kretanja, minimiziranja privrednih aktivnosti, do potpunih blokada.
Tezak zadatak da se uskladi stabilnost i odrzivost zdravstvenih sistema
sa ekonomskim posljedicama i socijalnim tenzijama. Specifi¢nost ove
krize ogledala se u naglim kretanjima agregatne ponude s jedne strane,
te agregatne traznje s druge strane. Usluzne djelatnosti su u odredenom
periodu ogranicene ili potpuno obustavljene, dok su u nekim slucajevima
obustavljene i proizvodne djelatnosti §to je dovelo do sinhronizovanog
pada kako traznje tako i ponude roba i usluga, te se oslonac trazio u
digitalnoj infrastrukturi. Rezultat je smanjena zaposlenost, proizvodnja
i produktivnost, investicije itd. Nazalost, pojava progresivnog virusa
ukazala je na kljucne nedostatke u spremnosti da se su¢imo sa mogu¢om
pandemijom, zakazale su mreZe socioekonomske sigurnosti, a dosadasnje
»luzije*“ o globalnoj saradnji poprimile su negativnu konotaciju. Svijet ¢e
zbog povecanja nezaposlenosti dobiti milione novih siromasnih, a zbog
otezanog obrazovanja tokom pandemije, kriza ¢e se negativno odraziti i
na kvalitet ljudskog kapitala (Svjetska banka, 2020a i b).

Iako je pandemija imala globalni uticaj na sve privredne sektore, nije
na svakog uticala podjednako odnosno neke grane privrede su imale i
pozitivne efekte. Sansu za pozitivan trend rasta ima, recimo, High-tech
industrija koja je i u prethodnih nekoliko godina bila jedna od vodeéih
industrija u svijetu. Nastavak procesa digitalizacije, robotizacija te velika
traznja za proizvodima savremene tehnologije dovoljno govore o tome.
Medutim, pandemija je imala snazan uticaj na druge sektore. Aktuelna
situacija dokaz je velike neizvjesnosti i pojave novih rizika koji su
svakodnevica savremenog funkcionisanja te ne cudi podatak da je medu
onima koji su najvise pogodeni istom, sektor osiguranja. Osiguravaci

su dvostruko pogodeni: kao preuzimaci rizika i kao poslovni subjekti u
opsStem smislu. Kao katastrofalan, rizik pandemije, sam po sebi, prijeti da
narusi njihov finansijski polozaj, ali i povecéava izlozenost svim drugim
rizicima (aktuarskim, trziSnim, kreditnim) koji ugrozavaju njihovo
poslovanje (Kocovi¢ J, Rakonjac-Anti¢ T, Koprivica M, 10). Primjetno
je da mali broj osiguravaca pokriva rizik od pandemije barem kada su
u pitanju nezivotna osiguranja. Opet, za borbu sa rizikom pandemije i
rizicima koji su eskalirali u toku same pandemije, osiguravac¢i su mozda
jedini izvor ekspertize i kompetentan profesionalni kadar koji moze da
mjeri i modeluje rizik odnosno da da svoj doprinos u daljim postupcima.
Dubljim analizama i uprkos velikoj izlozenosti riziku i najavi razorne
ekonomske krize, svjetske analiticke agencije predvidaju rast ukupne
vrijednosti ovog sektora na globalnom nivou. U tom slucaju, postavlja
se pitanje da li djelatnost osiguranja moze da doprinese ublazavanju
socioekonomskih posljedica izazvanih pandemijom virusa COVID-19?

U radu ¢e se najprije ukazati na uticaj pandemije na ekonomiju
te pojavu novih ili rast postojecih rizika koji su uticali na globalnu
ekonomsku scenu, zatim ¢e se analizirati uticaj pomenutih rizika na
sektor i djelatnost osiguranja. Rezultati analize detaljnije ¢e objasniti
ekonomsku i socijalnu ulogu osiguravaju¢e djelatnosti u periodu koji
nam slijedi.

2. UTICAJ PANDEMIJE COVID-19 NA EKONOMIJU

Pandemija novog korona virusa Covid-19 koji se krajem 2019.godine
pojavio u gradu Vuhan (kin. i ’Y, Withan) u centralnoj Kini zvani¢no
je proglasena 12.marta 2020.godine od strane Svjetske zdravstvene
organizacije. Do juna 2020.godine virus je zahvatio 213 zemalja
odnosno teritorija (World Health Organisation, 2020). Donosenjem
restriktivnih mjera, kojima su vlade vecine drzava nastojale sprijeciti
Sirenje virusa i njegovo negativno dejstvo po zdravlje stanovnika i
odrzivost zdravstvenog sistema, rezultiralo je ekonomskim kolapsom.
Ne postoji na¢in da se precizno utvrdi kolika ekonomska $teta ¢e nastati
kao posljedica pandemije iako su se ekonomisti Sirom svijeta slozili oko
misljenja da ¢e efekti na globalnu ekonomiju biti izuzetno negativni.
Padom globalnog BDP-a za 4,5% premasena je prvobitna procjena
prema kojoj je predviden pad od 2,9%. (Szmigiera M., 2021.) Gledano u
brojkama, globalni BDP u 2019.godini procijenjen je na oko 87,55 biliona
USD, prema tome pad privrednog rasta od 4,5% iznosi 3,94 biliona USD.
Ekonomsku $tetu prouzrokovanu pandemijom uglavnom je okarakterisala

smanjena potraznja, bilo za robom ili uslugama. Smanjenjem potraznje,
prekidom ili minimiziranjem poslovanja, trgovine, distribucije, doslo je
do pada proizvodnje i broja zaposlenih u mnogim privrednim granama.
Jedan od najboljih primjera dinamike uzro¢no-posljedi¢nih efekata
pandemije ogleda se u djelatnosti pruzanja usluga. Uzmimo za primjer
sektor turizma koji je jedan od najteze pogodenih sektora. Usljed
donosenja mjera o ograni¢avanju kretanja i putovanja turisti¢e agencije
nisu mogle da posluju, te se smanjila potraznja za njihovim uslugama.
Nakon nemoguénosti putovanja, avio kompanije ili kompanije koje se
bave prevozom putnika bile su prisiljene na optimizaciju troskova §to
dalje rezultira recimo otpuStanjem radne snage. Osim toga, mjere zabrane
kretanja smanjile su potrebu za naftom ili automobilima, $to je dokaz da
su posljedice pandemije naprasno lan¢ano urusavale gotovo sve privredne
djelatnosti. Kao rezultat tome su i primjetna bankrotstva. Do polovine
2020.godine izgubljeno je 495 miliona radnih mjesta, $to ¢ini 14%
cijelokupne radne snage na svijetu (The Global Risks Report 2021, 17).
Prema podacima Svjetske banke pandemija je dovela do pada dohotka
po stanovniku u vise od 90% zemalja u razvoju, $to je milione vratilo u
siromastvo. U vise od Cetvrtine ovih zemalja, ocekuje se da ¢e pandemija
izbrisati najmanje 10 godina dobitka po dohotku, po glavi stanovnika,
u oko dvije tre¢ine, predvida se da ¢e prihodi po stanovniku do 2022.
godine biti nizi nego §to su bili 2019.godine (World Bank Group (2020c¢),
6). Negativan trend globalnog siromastva nepovojno utice na dugoro¢ni
rast produktivnosti i investiranje dok ¢e manjkavost neprilagodenog
obrazovnog sistema ugroziti buduci ljudski kapital.

Ipak, postoje i pozitivne indicije u daljim prognozama prema kojima
se do kraja 2021.godine ocekuje rast globalnog BDP-a i to od 6%,
dok se za 2022.godinu predvida blagi pad na 4,4% (World Economic
Outlook, 13). Ovakve prognoze uslovno su povezane sa normalizacijom
finansijskih uslova koja ¢e uslijediti ukoliko se nastavi ubrzana vakcinacija
stanovniStva, korekcija fiskalnih sistema drzava odnosno dodatne podrske
drzava u borbi sa pandemijom ali i daljeg prilagodavanja novonastalom
nacinu zivota i poslovanja. SAD su pokrenule mehanizam kvantitativnog
popustanja sa snizavanjem kamatnih stopa na nivo u rasponu od 0
odsto do 0,25 odsto i pove¢anjem mase novca u opticaju kroz otkup
aktive (hartija od vrijednosti) za 700 milijardi dolara. Engleska banka,
takode je smanjila nivo kamatnih stopa na 0,1 odsto. Evropska centralna
banka odlucila je da poveca masu novca u opticaju kroz investiranje u
imovinske i duznicke finansijske instrumente u Evrozoni u iznosu od 750
milijardi evra (Njegomir, V. Osiguravaci pod uticajem ,,perfektne oluje”).

74



Kuzmanovié K., Kalini¢ G., Kalini¢ S.: OSIGURANJE KAO POTENCIJALNLI...

Upravljanje rizicima, u periodu koji nam predstoji, bice od krucijalnog
znacaja za odrzanje globalne ekonomske stabilnosti.

2.1. Rizici sa tendencijom rasta

Iznenadna pojava virusa i njegovo naglo Sirenje, uticalo je na
dosadasnje rizike sa kojima se svijet suoCavao, a za koje postoje
mehanizmi upravljanja ili je aktuelan proces kreiranja mehanizama
upravljanja. Kada se govori o uticaju na rizike, preciznije receno, misli
se na prioritetni poredak, jer su neki od njih “eksplodirali” u prethodnoj
godini te je djelovanje po pitanju istih bilo gotovo nemoguce. Sve ostale
nedace s kojima se savremeni svijet suoc¢ava, samo su na ¢ekanju, po
pitanju naSeg odgovora na njih. Daleko od toga da su nestale. Allianz
je u ovogodisnjem izvjestaju o rizicima analizirao trend kretanja rizika
u odnosu na prethodnu godinu u kome je prikazan ocekivan pomak
odredenih rizika koji su pod uticajem pandemije “buknuli” i trenutno
imaju tendenciju rasta.

Prekid u poslovanju 81% 2(37%) ®

Pandemija 40% 17 (3%) ®

Izvor: Allianz Global Corporate & Specialty (https://'www.agcs.allianz.com/content/dam/
onemarketing/agcs/agcs/reports/Allianz-Risk-Barometer-202 1-Appendix.pdf)

Covid-19 trio

Od 2016. godine prekid u poslovanju je rizik broj 1 iako je pojava
Covid-19 pandemije prvi katastrofalni dogadaj koji je pogodio modernu,
povezanu globalnu ekonomiju. Kompanije Sirom svijeta susrele su
se sa ¢injenicom da usljed prekida u njihovom poslovanju mnogi
problemi ukljucujuéi i lanac snabdijevanja ne mogu imati pokrice, te su

prisiljeni da smisljaju alternativne nacine o¢uvanja poslovanja odnosno
kreiranje primjenjivih operativnih strategija kojima bi u budu¢nosti
ojacali korporativne slabosti. Rizik prekida u poslovanju danas je osim
sa rizikom pandemije uslovljen i sa mnogim drugim rizicima, poput
rizika klimatskih promjena, politickih nemira, prirodnih katastrofa,
nezaobilaznih cyber napada itd. Cini se da je poslovanje u danasnjim,
savremenim uslovima, gotovo samo po sebi rizik.

Primjetan je logi¢an skok rizika izbijanja pandemije koji je sa
17.mjesta dospio na 2.mjesto §to je veliki pomak (isti rizik 2016.
godine bio je na 19.mjestu). Sudeéi prema istorijskim podacima, pojava
pandemije je uobicajena, ali ne tako Cesta pojava, koja ¢e se neminovno
ponavljati i u buduénosti. Niz je faktora koji idu u prilog pojavi novih
bolesti, s obzirom na narusavanje zivotne sredine, troSenje neobnovljivih
prirodnih resursa, velike koncentracija zagadenosti vazduha i vode, s
jedne strane i rast populacije, siromastva i migracija, s druge strane.
Pretpostavlja se da ¢e usljed ovih dejstava vremenski period izmedu
pandemija biti sve kraéi, §to dodatno povecava rizik koji sa sobom nosi
negativne posljedice po zdravlje ljudi, socijalni mir, problem sa radnom
snagom 1 mnogim mjerama za suzbijanje pandemije.

Pojava pandemije i donosenje mnogih restriktivnih mjera, prvenstveno
zabrane kretanja, ubrzala je pojavu novih tehnologija i digitalnih inovacija.
Povecan je protok informacija putem interneta i veliki broj kompanija je
uskladio poslovanje u trenutnoj situaciji tako Sto je digitalizovalo neke
svoje poslovne operacije. Digitalizacija moze da poveca transparentnost
u lancu snabdijevanja i omoguci organizacijama da reaguju brze i bolje,
ali je ujedno i ozbiljna prijetnja za prekid poslovanja ukoliko bi se
desio cajber napad ili tehnicki kvar. (Pachov,G. Allianz Risk Barometer
2021,12) Dakle, iako je time prolongiran negativan uticaj pandemije, jer je
poslovanje funkcionisalo barem na niskim nivoima prihvatljivosti, ujedno
je 1 otvorilo put za rizik sajber kriminala koji je medu najaktuelnijim
rizicima savremenog Zivljenja.

Dalje kretanje rizika, dugoroc¢no, gotovo je nemoguée precizno
predvidjeti. Medutim, ucesnici Svjetskog ekonomskog foruma smatraju
da su medu najveéim rizicima vjerovatnoce u sljedecih deset godina:
ekstremno vrijeme, uticaj klimatskih promjena i Stete po Zivotnu
sredinu pod uticajem ljudi; kao i koncentracija digitalne snage, digitalna
nejednakost 1 neuspjeh digitalne zastite. Medu najvecim rizicima od
uticaja naredne decenije zarazne bolesti su prvo mjesto, slijedi neuspjeh
u klimatskim akcijama i drugi ekoloski rizici, zatim rizici od oruzja za
masovno unistenje, krize za zivot, duznicke krize i rizici od kvara IT

infrastrukture. (The Global Risks Report 2021, 7). S obzirom da su rizici
predmet funkcionisanja djelatnosti osiguranja te da su osiguravajuca
drustva institucije ¢ija je ekspertiza upravljanje istim, smatralo bi se da je
logi¢no rjesenje i pozitivan ishod u borbi sa rizicima upravo pokrivenost
osiguravaju¢um zastitom. Medutim, da li je sektor osiguranja dovoljno
kapitalno stabilan i osposobljen da se nosi sa posljedicama izazvanim
pandemijom Covid-19?

3. UTICAJ PANDEMUJE VIRUSA COVID-19
NA SEKTOR OSIGURANJA

3.1. Negativne pojave i posljedice

Posljedice koje je pandemija Covid-19 imala na djelatnost osiguranja
odrazile su se na nekoliko segmentata poslovanja osiguravajucih drustava
— zastoji u poslovanju i problem sa radnom snagom odnosno zaposlenima,
komplikacije sa uslugama prema klijentima, te poteskoce sa investicionim
portfeljima. Covid-19 na sektor osiguranja uticao je direktno i to
zdravstvenim Sokovima (porast mortaliteta i morbiditeta), i indirektno
odnosno finansijskim Sokovima (ve¢i rasponi kredita, potencijalno
rasireni rejtingi, nize kamatne stope i nize cijene akcija). Finansijski uticaj
pandemije Cesto je mnogo veci od direktog uticaja na zdravlje, jer cak
i relativno blagi napadi mogu imati veliki ekonomski uticaj (Divya K.,
Mu Yang S., 2020.). Rizici koje sa sobom donosi pandemija ugrozavaju
solventnost i profitabilnost osiguravajucih drustava kroz uticaj na njihove
obaveze, imovinu, ali i na traznju za proizvodima osiguranja (Kocovi¢
J, Rakonjac-Anti¢ T, Koprivica M, 12). U slu¢aju ostvarivanja nekih,
malocas pomenutih rizika, iznos odstetnih zahtjeva moze eskalirati do
granica koje predvidena akumulirana sredstva osiguravaca ne mogu
pokriti, a dosta upitna moze biti i uloga reosiguravaca u tom slucaju.
Sve to ne ide u prilog likvidnosti osiguravaca te se u portfelje, u niskom
procentu, uvode nove vrste pokri¢a za rizik pandemije. Osiguravajuca
drustva su finansijske institucije i dio su privrede kao i mnogi drugi
subjekti, te su pretrpjela ve¢ pomenute finansijske gubitke zbog
povremenih prekida kontinuiteta poslovanja, smanjenog priliva kapitala
odnosno naplac¢enih premija, isplate odsStetnih zahtjeva i nepovoljnih
ekonomskih uslova za plasman investicija ili gubitak prihoda od ranijih
investicija. Najveci iznosi, kada su odstetni zahtjevi u pitanju, ocekuje
se u okviru osiguranja od prekida rada te zdravstvenih odnosno Zivotnih
osiguranja ali i po pitanju drugih vrsta nezivotnih osiguranja (putno,
osiguranje dogadaja, osiguranje od sajber kriminala itd.). Predvida se

77



Hayuno-citipyunu uacoiiuc CBAPOT 6p. 22., maj 2021. (71-87)

da ¢e usled pandemije Covid-19 svjetsko trziSte osiguranja pretrpeti
gubitke od oko 203 milijarde USD od ¢ega se, prema procjenama, 107
milijardi USD odnosi na premije, a ostatak od 96 milijardi USD na
gubitke investicionih portfelja koji su preuzeti nakon izbijanja pandemije.
(Statista, 2021).

3.2. Prilike

Pored srednjoro¢nog uticaja ekonomske krize pracene restriktivnom
monetarnom politikom i niskim kamatnim stopama koje doprinose pojavi
inflacije vece od predvidene, sektor osiguranja ima priliku za potencijalni
rast, izmedu ostalog, kroz nekoliko prilika:

* Raste svjesnost o rizicima: Iznenadnom pojave pandemije
i posljedicama koje su usljedile, dolazi do izrazaja sustinska
vrijednost upravljanja rizicima i osiguravajuce zastite. Djelovanje
rizika od pandemije svakako nece biti moguce potpuno nadoknaditi,
medutim, svijest o potrebi ove vrste zastite raste i to narucito
kada se radi o poslovnom segmentu koji je podlozan finansijskim
rizicima i inovacijama nikako ne zanemarujuci i socijalni uticaj
ove pojave.

» Ubrzana digitalna transformacija: Usljed mjera socijalne
distance i potpunih zatvaranja, ubrzan je proces digitalizacije
poslovanja i svakodnevnog djelovanja kako bi svijet nastavio
koliko je moguce da funkcioniSe. Proizvodi iz portfelja osiguravaca
koji su vezani za savremene informacione tehnologije i elektronsko
poslovanje dobi¢e dodatno na znacaju $to bi moglo uticati na jos
vedi trend rasta ove vrste osiguravajuceg proizvoda.

* Vrhunac globalizacije i paralelnih lanaca snabdijevanja:
Globalna ekonomije je u posljednjih godinu dana bila na ,,testu
izdrazljivosti“ usljed smanjenja ili potpunog prekida poslovanja,
trgovine i razmjene. Predvida se da ¢e potreba za sigurnoscéu, kada
je u pitanju kontinuitet u poslovanju, biti narocito akcentovana u
periodu nakon pandemije. Isto tako, postoji vjerovatnoca rasta
potraznje za osiguravaju¢m proizvodima koji pokrivaju veliki
portfelj rizika u oblasti industrije bilo koje vrste. Kako se ocekuje,
oporavak globalne ekonomije u narednih 5 godina uslovno ¢e
rasti kamate a samim tim i visina prinosa od premija. (Swiss Re
(2020a), 9)

3.3. Trend predvidanja kretanja trZiSta osiguranja

TrziSta osiguranja izdrzala su proslogodisnju recesiju bolje nego sto se
u pocetku ocekivalo. U prvoj polovini 2020.godine doslo je do znacajnog
pada, naroCito u razvijenim trziStima nakon ¢ega se veoma kratkom roku
osjetio primjetan trend rasta. S druge strane, sada je gotovo izvjesan
ukupni globalni rast od 3,6% u 2021. i 2022.godini, uz tendenciju i daljeg
rasta, posebno u komercijalnim linijama, §to ubrzava oporavak trzista.
Prognozira se da ¢e se ukupne globalne premije Zivotnih osiguranja ove
godine i dalje smanjivati za 4,5%, ali ¢e se i snazno oporaviti do godisnjeg
rasta od 3% u naredne dvije godine. Trend kretanja ukupne premije
nezivotnih osiguranja imace rast za oko 3% i u 2021. i u 2022. godini,
predvodene naprednom Azijom i SAD-om, gdje ¢e trziste komercijalnih
osiguranja povecati premije. Kina ¢e ostati trziSte s najbrzim rastom sa
premijama koje se povecavaju za oko 10% godiSnje u naredne dvije
godine, uglavnom zahvaljuju¢i snaznom zdravstvenom poslovanju. Na
ostalim trziStima u razvoju biljezice se ukupni rast premije od gotovo
4% godisnje.(Swiss Re (2020b))

McKinsey predvida da ¢e do 2025. godine globalni korporativni
prihodi dosti¢i 185 biliona dolara a da ¢e globalna premija nezivotnih
osiguranja do 2025. godine dosti¢i 4 biliona dolara.( Marovi¢, B.,
Njegomir, V., Bikicki, T., 38)

Tabela 2. Trend kretanja globalne premije (%)
Zivotnih i nezivotnih osiguranja

Life Non-life Total
Tréista 2019 '09-18 2020E 2021F "20-21F| 2019 °09-18 2020E 2021F '20-21F 2019 °08-18 2020E 2021F "20-21F
Razvijena 1.:;% O.T* is% | 2‘; -;% 2.'."% 2?5& -;% 3|‘36 1|% Z“I;& I.Gh% -‘d% 2:& -i%
: 56% | 65% 0% 7% 3% A
o [EEIRRRRRRE = = G - % R RS
Globalno l.lr I.T: -‘I% 3: -:5 15“% 3.?% 0"% 3‘|% Zrt 23: 2.4‘% -'3% 3: Dr;

E= prociena F= predvidanje

Izvor: Swiss Re Institute, Sigma No.4/2020

Prema podacima istrazivanja koje je ComprarAcciones.com analizirao
1 objavio, globalna industrija osiguranja po¢etkom 2020. godine vrijedila
je 6,1 bilion USD. Istraziva¢ predvida da ¢e do 2025. rasti sa 3,5% slozene
godisnje stope rasta (CAGR) na 7,5 biliona USD.(San Juan, N., 2021.)

Slika 1. Ukupni realni rast premije, 2019. (mapa svijeta
lijevo); 2020-2021 na globalnom nivou (mapa desno)

Posljedice su uveliko na snazi i sektor osiguranja je donekle platio
cijenu njihove implikacije, kako se pojava virusa Covid-19 smatra jednim
od najstetnijih dogadaja u istoriji djelatnosti osiguranja. Neophodno
je dalje djelovanje kako bi se ukupan privredni rast nastavio kretati
uzlaznom putanjom. U prosloj godini procenat ucesca djelatnosti
osiguranja u ukupnom globalnom BDP-u iznosio je 3,1% Sto je blagi
porast u odnosu na 3% iz 2016.godine. (Insurance information institute)
Sektor osiguranja nedvojmljivo ima znac¢ajnu ulogu u doprinosu rasta
vrijednosti ukupne globalne ekonomije.Osiguranje decenijama unazad
ima znacajnu socijalnu funkciju u odrzavanju privredne i drustvene
stabilnosti jednog drustva. Uloga osiguranja je specifi¢na a pojavom
pandemije dodatno je probudena svijest o znacaju upravljanja rizicima
i pronalasku metoda da se ekonomija i stanovnistvo zastite od budué¢ih
pojava rizika pandemije ali i posljedica drugih katastrofalnih rizika. Na
osiguravacima je da osmisle nove nac¢ine modelovanja rizika kroz ponudu
savremenih proizvoda u svojim portfeljima.

4. OSIGURANJE KAO FINANSIJSKI INSTRUMENT
SOCIO-EKONOSKE - 1ZAZOVI I MOGUCNOST

Uprkos znacajnom napretku na prosirenju socioekonomske zastite
u mnogim djelovima svijeta, ljudsko pravo na socioekonomsku
sigurnost jo§ uvek nije realnost za veci dio svjetske populacije. Samo
45 procenata globalne populacije je efektivno pokriveno barem jednim
vidom socio-ekonomske zastite, dok preostalih 55 odsto, ¢ak 4 milijarde
ljudi je jo$ uvijek nezasti¢eno. (International Labour Office, 2017, 27)
Pojavom pandemije, ova vrsta zastite sve viSe dobija na vrijednosti
ali je razotkrila i nesavrSenosti u upravljanju socijalnim rizikom Sto
dalje implicira da je neophodno kreiranje novih strategija i inovativnih
proizvoda, ali i finansijske involviranosti osiguravaca kao adekvatnih

investitora. Negativan primjer je socijalno osiguranje SAD-a koje se
suocava sa velikim gubicima jer ve¢ decenijama troskovi premasuju
planirane prihode. Hitnost za akcijama povecala se usljed smanjenja
zaliha socijalnog fonda, te se predvida da e se isprazniti do 2035.godine
(zavisno od krajnjeg ekonomskog uticaja pandemije Covid-19). Prema
tome socijalno osiguranje moci ¢e pokriti samo oko 75-80% predvidenih
naknada. (Munnell Alicia H., 2020.) S druge strane, prema istrazivanju
Deloitte agencije, pozitivan primjer dali su kineski osiguravaci koji su
toku pandemije preuzeli niz mjera koje ukljucuju finansijske donacije,
donacije medicinskog materijala i opreme, besplatno osiguranje,
prosirenje polisa osiguranja i njihove pokrivenosti, nadogradnju usluga
potrazivanja, proaktivno rjeSavanje problema za korisnike osiguranja i
usluge zdravstvenog upravljanja poput daljinske dijagnoze i lijeCenja.
Kroz ove odgovore industrija osiguranja pokazala je svoju vrijednost kao
“amortizera” 1 “‘stabilizatora” socijalnih rizika. Dakle, uticaj osiguravajuce
zaStite u mnogome zavisi od razvijanja osiguranja, Sirenja djelovanja i
prilagodavanja njegove osnovne funkcije — zastite, bilo finansijske ili
socijalne.

Kreiranje novih proizvoda u savremenim, promjenljivim
uslovima zivljenja je izazov ali industrija osiguranja moze doprinijeti
sveobuhvatnijem rastu privrede, Sirenjem svog digitalnog dosega jer
sve viSe ljudi koristi digitalne kanale za svoje svakodnevne potrebe.
Analitika podataka pomoc¢i ¢e osiguravacima da razumiju potrebe
kupaca i omogucéiée im pruzanje prilagodenijih i pristupacnijih ponuda.
Pristupom finansijskoj kompenzaciji prema potrebi, domacinstva
i preduzeca mogu bolje izdrzati gubitke, §to povecava otpornost
jaCanjem osnovne sposobnosti ekonomije da apsorbuje Sokove.(Swiss
Re Group, 2020.) Vaznu ulogu, svakako, ima koli¢ina kapitala koju
osiguravajuce kuce posjeduju. lako su prethodni stress testovi koje je
sprovela EIOPA (Evropsko nadzorno telo za osiguranje i strukovno
penzijsko osiguranje) krajem 2019.godine, rezultirali ¢injenicama da
je sektor osiguranja kapitalno stabilan da iznese troskove odstetnih
zahtjeva u slucaju ostvarenja Sok rizika, nije za ocekivati da sav teret
posljedica ovih rizika iznesu osiguravaci i reosigurac¢i. Ukoliko se ne
koriste disperzijom rizika, postoji moguénost ugrozavanja njihovog
opstanka jer gubici za veoma kratko vrijeme mogu da prerastu njihove
tehniCke rezerve i kapital. Moguce rjesenje nalazi se u kooperaciji sektora
osiguranja i drzave odnosno podjela adekvatne ekonomske pomoci za
pokriée posljedica pandemije po prihvatljivim cijenama zastite. To bi
znacilo da je neophodno resetovati regulatorne i operativne okvire kako

bi se omogucilo vece ucesce privatnog kapitala, medu kojima spada i
kapital osiguravaca, u realnoj ekonomiji. Sli¢an primjer primjenjen je
krajem 2019.godine, na samom pocetku pandemije, u okviru politike
kineskih vlasti koja je promovisala kooperaciju sa sektorom osiguranja
kroz prodaju proizvoda osiguranja koji su povezani sa virusom Covid-19.
Kineski osiguravaci kreirali su polise osiguranja koje su pokrivale Stete
nastale usljed prekida poslovanja ali do odredenog limita. Uces¢e lokalne
vlasti u subvencionisanju iznosilo je od 50% do 70%, $to je znatno
smanjilo cijenu kostanja ovog pokri¢a i moguénost preduzec¢ima da kupe
istu. (Fitch Ratings, 2020.) Ovde je rije¢ o trziStu sa izuzetno visokom
stopom rasta, $to vjerovatno odraz kreiranja kvalitetne regulatorne i
poslovne politike drzave, ali kada su u pitanju nerazvijena trzista poput
primjera radi, Bosne i Hercegovine, sama partnerstva nisu dovoljna.
Takvo trziSte ima izuzetno nizak procenat kulture osiguranja, nizak
zivotni standard i samo po sebi je nerazvijeno, te su potrebne dodatne
mjere radi produktivnog efekta udruzivanja drzave i sektora osiguranja
a u vezi saniranja posljedica pandemije. U slu¢aju nerazvijenih trzista,
neophodna je zakonska obaveza kupovine polise osiguranja od rizika
pandemije. Osim regulatora, drzava bi imala i finansijsku ulogu u okviru
koje bi subvencionisala dio premije kroz razne poreske olaksice kojim
bi korisnici ove vrste osiguranja, osim zastite, imali mogucnost da viSak
sredstava ulazu u privrednu aktivnost.

Na globalnom nivou, najve¢a mogucénost osiguravajuce djelatnosti
je kreiranje proizvoda koji su direktno vezanih za tzv. rizik zatvaranja.
Ukoliko bi postojala zakonska uslovljenost u okviru poslovanja
kompanija, po osnovu koje bi se morao izdvajati odreden iznos kapitala
kojim bi se upravljalo rizikom zatvaranja. Cak i najmanje izdvajanje
ovih sredstava dalo bi na znacaju ulozi osiguravajuceg sektora. Recimo,
povecanje prihoda kompanija za samo 1% bilo bi jednako povecanju
globalnih premija nezivotnih osiguranja za 50%.( Marovi¢, B., Njegomir,
V., Bikicki, T., 2020, 38) Izvjesnost da ¢e ovakav ili sli¢an proizvod
zazivjeti je gotovo sigurna, s obzirom da kompanije poucene skorim
desavanjima, Zele da zastite kontinuitet u poslovanju i planirane prihode
ograduju¢i se od buducéih rizika. Za zastitu od rizika pandemije ¢ije
posljedice trpimo ve¢ je kasno, predstoji period kreiranja novih nacina
upravljanja rizicima radi preventivnog djelovanja i umanjenja uticaja
rizika koji ¢e u buduénosti ugrozavati ekonomske i socijalne elemente
drustva.

5. ZAKLJUCAK

Posljedice, , zavisile su od socijalnog i ekonomskog stanja drustava
prije i u toku same pandemije. Bez obzira na visinu BDP-a pandemija
Covid-19 pronasla je slabosti u svakom sistemu S§to je rezultiralo
naglim i visokim padom ukupnog BDP-a ¢ak vise od predvidenog $to
dokazuje da je Cak i kratkoro¢no predvidanje nepouzdano u uslovima
visoke neizvjesnosti, kakva u slu¢aju novonastale globalne situacije.
Nacin poslovanja, odnosi na trzistu i prioriteti pod uticajem su potpune
transformacije u cemu djelatnost osiguranja kroz nekoliko prilika i
mogucénosti moze prosiriti dosadasnju ulogu u ekonomiji. Moguce je
da se odredene regulative izmijene, u smislu njihove nametljivosti te bi
sektor osiguranja pred sobom imao zadatak da buduce proizvode kreira
na principu ,,koliko novca toliko vrijednosti®, koji bi bili usmjereni na
potrebe kupaca ali sa mnogo jacom reputacijom nego $to je to bio slucaj
do sada. Na taj nacin bi se, u zavisnosti od nivoa razvijenosti trzista,
jacalo povjerenje postojecih i potencijalnih osiguranika u osiguranje
kao mehanizam zaStite. U nerazvijenim trziStima, taj proces i sama
uloga sektora osiguranja u jacanju ekonomije, kroz zastitu u kapitalne
investicije, neophodno je zasnivati na mnogo opsirnijoj analizi i studiji
te e to biti tema izuc¢avana u okviru buduc¢e doktorske teze.

Na globalnom nivou, sektor osiguranja je ,,zate¢enost* pandemijom
Covid-19 relativno brzo prevazisao donosenjem odgovaraju¢ih mjera i
stabilnim kapitalnim rezervama $to kroz rad potvrduju analize kretanja
ukupnih premija sa tendencijom daljeg rasta. Ocekivan je sporiji rast
zivotnih osiguranja za razliku od nezivotnih, kako se i predvida u narednih
nekoliko godina, usljed smanjena traznje za ovim proizvodima, varirajuce
cijene kostanja polisa zbog promjene kamatnih stopa i trenutne smanjene
platne sposobnosti osiguranika. Medutim, 1 ovaj segment osiguravajuceg
sektora biljezi rast, pretpostavljamo, i dosta izvjesniji ukoliko osiguravaci
Sirom svijeta prilagode svoje proizvode rizicima koji zahtijevaju mnogo
period daljeg rasta zbog njihove dinamicnosti i prilagodljivosti, za razliku
od razvijenih trzista koja su sudeci po brojkama dosta teze podnijela
krizu prouzrokuvanu pandemijom Covid-19. U svakom slucaju, rast
globalne ekonomije i razvoj industrije osiguranja u meduzavisnoj su
vezi. Velika Sansa da se ubrza proces oporavka ekonomije, lezi upravo u
privatno-javnim partnerstvima, $to se pokazalo pozitivnim na primjerima
u radu koji se ticu odgovora na pandemiju od strane kineskih vlasti i
sektora osiguranja. U tom slucaju, zakonska obveznost za neke proizvode

osiguravajuce zastite, je neophodna. Drzave bi bile prinudene da regulisu
poreske politike i dodatno subvencionisu pokri¢a za ostvarene premije
odnosno da podrze investicionu politiku u oviru klju¢nih privrednih
aktivnosti. S druge strane, sektor osiguranja bi imao zadatak da takvu
politiku priblizi drustvu uz ekspertsku podrsku i dosadasnje iskustvo
u upravljanju rizicima. Ovakva vrsta osiguravajuce zastite bi, osim
socijalne sigurnosti, osigurala i ve¢i nivo finansijske stabilnosti i
dodatnog nov¢anog obrta u privredi, jer bi osiguranici akumulirana
sredstva koja su do sada bila ,,crni fond* mogli da investiraju u razvoj.
Dakle, iako ovakva tema zahtijeva dosta opSirnije i dublje analize, kroz
rad smo dosli do zakljucka da je djelatnosti osiguranja zasigurno jedan
od potencijalnih instrumenata u zastiti drustva i ekonomije u periodu
koji nam slijedi. Sam sektor osiguranja ¢e €ini se dobiti na znacaju zbog
prirode djelatnosti i uslova u kojima funkcioniSe savremeno drustvo,
kako onih na koje moze da utice tako i sve vise onih na koje ne moze
da utice. Najbrzi nacin da se osigura zastitta svakako je uz saradnju sa
drzavom. Medutim, da li ¢e politicki pritisci i buduci regulatorni okviri
omoguciti i prepoznati model javno-privatnog partnerstva ili nekakvog
drugog modela koji ukljucuje osiguravajucu zastitiu, kao jedno od
sredstava zastite globalne ekonomije? Od odgovora na ovo pitanje ¢e
jednim dijelom zavisiti spremnost drustva i ekonomije na sve buduce
pandemije ili nepogode koje nas ¢ekaju u buducnosti.

INSURANCE AS A POTENTIAL FINANCIAL
INSTRUMENT OF SOCIOECONOMIC PROTECTION -
THE CONSENQUENCES OF THE COVID-19 PANDEMIC

Kristina Kuzmanovié
Goran Kalinié
Sasa Kalini¢

Abstract: The world economic scene is facing the consequences of a short-term
health and economic crisis caused by the current Covid-19 pandemic. The emergence of
the progressive virus has pointed to key shortcomings in the readiness to face a possible
pandemic, and networks of socio-economic security and global cooperation have failed.
The large number of human casualties and huge economic losses clearly indicate the
growing importance of risk management, especially catastrophic, including the risk of
a pandemic. The insurance sector has been put to a severe test, as a possible instrument
for protection against future risks, although in addition to many economic segments,



it has been extremely affected by the adopted measures and the consequences of the
current pandemic. The subject of the paper is the analysis of the impact of the Covid-19
pandemic on the global economy, the growth trend of existing and emerging risks as a
result of the pandemic and their impact on the insurance sector, including negative and
positive market developments and challenges and opportunities. The aim of this paper
is to point out the role of insurance as a potential financial instrument of socioeconomic
protection in the post-pandemic period. After the first wave of short-term recession
that followed in response to epidemiological measures, the world economy is facing
accompanying risks whose effects will continue in the coming period. The emergence
of high unemployment, financial losses, social and health consequences requires a new,
innovative approach in which the insurance activities can play an important role, a
protective role, through several aspects.
Keywords: Covid-19, insurance, socio-economic protection, pandemic risk

